
৬১৬
অসমীয়া সাহিত্যৰ চানেকি।





এহি মতে গধূলি সময় যেবে ভৈল।

নানান দেশৰ পৰা চাহিবাক গৈল॥

বিপক্ষ ব্ৰাহ্মণগণ যত আছিলন্ত।

যাত্ৰা দেখিবাক লাগি সমস্ত গৈলন্ত॥


বোলে শুনে সূত্ৰে বৰ কৰে মহতালি।

শঙ্কৰ দেৱক দুষ্ট বিপ্ৰে পাৰে গালি॥

আজি শঙ্কৰৰ সবে ভাঙ্গা আততাই।

কেন মতে বৈকুণ্ঠক দিৱয় দেখাই॥


এহি মতে বিপ্ৰগণে আলোচিয়া গৈল।

বাহ্ৰ ভূঞাঁগণ তৈতে এক থান ভৈল॥

ভাৱনাৰ চোৰ যত সভা ঘৰে নিল।

আৰ বস্ত্ৰ দিয়া তাক তৈতে ঢাকি থৈল॥


চাৰি গোটা আৰিয়াক যত্ন কৰি থৈল।

নৱ গোটা মহতা একত্ৰ কৰি লৈল॥

গৰুতৰ মুখা সব জয়ক দিলন্ত।

কেতাই খাৱে খোল দোহাৰত ধৰিলন্ত॥


বলোৰাম হৰিধন মথুৰা সমে তিনি।

বুঢ়া শ্ৰীৰাম গুৰু উঠিলা আপুনি॥

কম্বলধৰা লক্ষণ ভেবোৰা দামোদৰ।

তাল ধৰি গীত গাৱে লগে শঙ্কৰৰ॥


উদাৰ সহিতে বৰ গোবিন্দো উঠিল।

প্ৰথমতে শঙ্কৰে ৰাগক তুলি দিল॥

লক্ষণৰ বৰ ভাই নামত বলাই।

তিমিৰি ৰাগক দিল সবে আছে চাই॥


বায়ু মণ্ডলীৰ ৰাগ দিলন্ত শঙ্কৰ।

পাটিসোন্দা বৃক্ষ এক আছে ভয়ঙ্কৰ॥

যেতিক্ষণে শঙ্কৰে ৰাগক তুলি দিল।

দুই চৰ দিতে পাত সমস্তে সৰিল॥

